
МОНГОЛ  УЛСЫН  ИХ  ХУРЛЫН

ТОГТООЛ
 2009 оны 3 сарын 03 өдөр

             Дугаар 22 

 Төрийн ордон, Улаанбаатар хот
Санхүү, эдийн засгийн хүндрэлийг

даван туулах арга хэмжээний тухай

Санхүү, эдийн засгийн хүндрэлийг даван туулах зорилгоор Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн Монгол Улсын Их Хурлаас ТОГТООХ нь:

 
1.“Санхүү, эдийн засгийн хүндрэлийг даван туулах арга хэмжээний төлөвлөгөө”-г 1 дүгээр хавсралтаар, “Нэн тэргүүнд боловсруулж, батлуулах шаардлагатай хууль, Улсын Их Хурлын бусад шийдвэрийн  төслийн жагсаалт”-ыг 2 дугаар хавсралтаар тус тус баталсугай.

2.Санхүү, эдийн засгийн хүндрэлийг даван туулах чиглэлээр дараахь арга хэмжээ авч ажиллахыг Засгийн газар /С.Баяр/, Монголбанк /Л.Пүрэвдорж/-нд үүрэг болгосугай: 

1/Санхүү, эдийн засгийн хүндрэлийг даван туулах арга хэмжээний  төлөвлөгөөг хэрэгжүүлэх ажлыг нэн даруй зохион байгуулах;

2/энэ тогтоолын 1 дүгээр хавсралтад тусгагдсан банк, санхүү, төсөв, бодит салбарын үйл ажиллагааг дэмжих, тогтворжуулахад шаардагдах 1.5 их наядаас доошгүй төгрөгтэй тэнцэхүйц хөрөнгийг гадаад, дотоод эх үүсвэрээс нэн даруй олох  арга хэмжээг авч ажиллах; 

3/санхүү, эдийн засгийн хүндрэлийг даван туулахтай холбогдуулж нэн тэргүүнд боловсруулж батлуулах хууль, Улсын Их Хурлын бусад шийдвэрийн төслүүдийг Улсын Их Хуралд  яаралтай өргөн мэдүүлэх;

4/санхүү, эдийн засгийн хүндрэлийг даван туулах арга хэмжээний явц, үр дүнгийн талаар Улсын Их Хурлын 2009 оны хаврын ээлжит чуулганд танилцуулах;  
5/зээлийн хөрөнгөөр зөвхөн эргэн төлөгдөх нөхцөлтэй, экспортыг урамшуулсан, импортыг орлосон төслүүдийг санхүүжүүлэх.

3.Эдийн засгийн өсөлтийг хангах, бодит салбарын хөгжлийг дэмжих зорилгоор 2009 онд олон улсын бондын зах зээлд 1.2 тэрбум хүртэл ам. доллартай тэнцэхүйц үнийн дүн бүхий Засгийн газрын бонд гаргах эрхийг Засгийн газар /С.Баяр/-т олгосугай.
4.Энэ тогтоолыг Улсын Их Хурлаар хэлэлцэх явцад Монгол Улсын Ерөнхийлөгч болон Улсын Их Хурлын гишүүдээс гаргасан саналуудыг уг тогтоолыг хэрэгжүүлэх дэлгэрэнгүй төлөвлөгөөнд тусгаж ажиллахыг Засгийн газар /С.Баяр/, Монголбанк /Л.Пүрэвдорж/-нд  тус тус даалгасугай.

5.Энэ тогтоолыг батлагдсан өдрөөс нь буюу 2009 оны 3 дугаар сарын 03-ны өдрөөс эхлэн дагаж мөрдсүгэй. 



МОНГОЛ УЛСЫН 



ИХ ХУРЛЫН ДАРГА





Д.ДЭМБЭРЭЛ

Монгол Улсын Их Хурлын 2009 оны 

22 дугаар тогтоолын 1 дүгээр

                                                                                                                                                              хавсралт

САНХҮҮ, ЭДИЙН ЗАСГИЙН ХҮНДРЭЛИЙГ ДАВАН ТУУЛАХ
АРГА ХЭМЖЭЭНИЙ ТӨЛӨВЛӨГӨӨ

	д/дД/д
	Арга хэмжээ
	Хэрэгжүүлэх арга зам 
	Хүрэх үр дүн
	Шаардагдах хөрөнгийн эх үүсвэр /тэрбум төгрөг/

	1
	Атрын 3 дахь аяны хүрээнд хаврын тариалалтыг явуулж, хүн амын хүнсний хангамжийг сайжруулах:

· малчид, хөдөөгийн иргэдийг дэмжих бодлогын хүрээнд мал болон мал аж ахуйн гаралтай түүхий эд болох ноос, ноолуур, арьс шир, махны экспортыг нэмэгдүүлэх эрх зүйн болон татварын таатай орчныг бүрдүүлэх арга хэмжээ авах; 
· мал аж ахуйн гаралтай түүхий эд болон махны үнийг нэмэгдүүлэх арга хэмжээ авах. Уг арга хэмжээг хэрэгжүүлж чадахгүй тохиолдолд мал аж ахуй эрхлэгчдэд төрөөс татаас олгох эрх зүйн орчныг бий болгож хэрэгжүүлэх.
	Хүнс, хөдөө аж ахуй, хөнгөн үйлдвэрийн  сайдын тушаал
	Дотоодын хүнсний  үйлдвэрлэлийг нэмэгдүүлж хангамжийг сайжруулах, хүнсний бүтээгдэхүүний үнийн өсөлтөөс сэргийлэх, импортын хүнсний хэрэгцээг бууруулах.


	50.0


	2
	Yйлдвэрлэлийг дэмжих, хөдөлмөр эрхлэлтийг нэмэгдүүлэх:

· жижиг, дунд үйлдвэрлэлийг хөгжүүлэх; 

· ажлын байрыг хадгалах; 

· ажлын байр шинээр бий болгох; 

· олон нийтийг хамарсан хөдөлмөр эрхлэлтийн хөтөлбөр хэрэгжүүлэх. 


	Хөтөлбөр боловсруулж Засгийн газрын тогтоолоор батлах
	Тодорхой  шалтгаангүйгээр ажилгүй байгаа нийт иргэдийн 20 хүртэл хувийг ажил эрхлэлтэд хамруулах, орлоготой болгох.
	200.0

	3


	100 мянган айлын орон сууцны хөтөлбөрийг эрчимжүүлж, барилгын салбар дахь санхүүжилтийн асуудлыг шийдвэрлэх. 


	Засгийн газрын

 тогтоол
	Ажлын байрыг нэмэгдүүлж бизнесийн идэвхжилийг сайжруулах, иргэдийн орон сууцны хангамж, амьдрах орчин нөхцөлийг сайжруулах.
	80.0

	4


	Нийслэлийн авто замын засвар, арчлалт болон шинээр авто зам барих ажлыг гүйцэтгэх.


	Нийслэлийн Засаг дарга 


	Ажлын байрыг нэмэгдүүлж бизнесийн идэвхжилийг сайжруулах, нийслэлийн авто замын нөхцөлийг сайжруулах.


	100.0

	5


	Эрчим хүчний сүлжээний аюулгүй байдлыг хангах, найдвартай  байдлыг  дээшлүүлэх.


	Засгийн газрын тогтоол, Эрдэс баялаг, эрчим хүчний сайдын тушаал
	Төвийн эрчим хүчний дэд станцууд, дулааны цахилгаан станцуудын үндсэн тоноглолын засвар, үйлчилгээг дулааны улиралд гүйцэтгэх,  халаалтын улирлын бэлтгэлийг бүрэн хангах замаар эрчим хүчний болзошгүй доголдол, дутагдлаас сэргийлэх.


	60.0

	6


	Уул уурхайн салбарыг дэмжиж экспортын орлогыг нэмэгдүүлэх:


· нүүрс, төмрийн хүдрийн олборлолтыг нэмэгдүүлэх;
· Шивээ-Овоогийн нүүрсний уурхайг түшиглэн дулааны цахилгаан станц барьж эрчим хүч экспортлох;
· Монголбанкны алт худалдан авах механизмыг боловсронгуй болгох, 40.0 тонн алт олборлох зорилт тавих.
	Холбогдох хуульд өөрчлөлт оруулах, 
сайдын тушаал 
	Ажлын байрыг нэмэгдүүлж бизнесийн идэвхжилийг сайжруулах, гадаад валютын нөөцийг нэмэгдүүлэх.


	300.0

	7


	Арилжааны банкуудаар дамжуулан бодит эдийн засгийн салбаруудыг дэмжих.


	Төрөөс мөнгөний бодлогын  талаар 2009 онд баримтлах үндсэн чиглэл болон холбогдох хуульд нэмэлт, өөрчлөлт оруулах
	Банкны салбарыг дахин хөрөнгөжүүлэн төлбөр түргэн гүйцэтгэх чадварыг нь нэмэгдүүлэх зорилгоор барилгын салбар, малчдад олгосон зээлийн асуудлыг шийдвэрлэх, хяналт шалгалтыг сайжруулах, төгрөгийн ханшийг тогтвортой байлгах.
	400.0


	8


	Говийн бүсийн дэд бүтцийг байгуулах, хөгжүүлэх.


	Засгийн газрын 

тогтоол
	Ажлын байрыг нэмэгдүүлж, бизнесийн идэвхжилийг  сайжруулах.

	290.0  

	9


	Бага орлоготой өрхийг хямралын сөрөг үр дагавраас хамгаалах.


	Сайдын тушаал,

тендер зарлаж хэрэгжүүлэх
	Хямралд хамгийн эхэнд өртөж, хүндээр хохирч болох ажилгүй, орлогогүй иргэд, өрх гэр бүлд чиглэсэн оновчтой арга хэмжээг авч хэрэгжүүлэх.


	50.0

	
	Шаардагдах нийт

хөрөнгийн дүн
	
	
	1,530.0 


------------ о О о  -----------

Монгол Улсын Их Хурлын 2009 оны 

22 дугаар тогтоолын 2 дугаар хавсралт
НЭН ТЭРГҮҮНД БОЛОВСРУУЛЖ, БАТЛУУЛАХ ШААРДЛАГАТАЙ
ХУУЛЬ, УЛСЫН ИХ ХУРЛЫН БУСАД ШИЙДВЭРИЙН  ТӨСЛИЙН

ЖАГСААЛТ

	Д/д
	Хууль, Улсын Их Хурлын бусад шийдвэрийн төслийн нэр
	Хууль, Улсын Их Хурлын бусад шийдвэрийн төслийн үзэл баримтлал
	Хариуцах байгууллага
	Хугацаа

	1


	Монгол Улсын 2009 оны төсвийн тухай хуульд өөрчлөлт  оруулах тухай хуулийн төсөл
	Говь-Алтай, Завхан аймгийг эрчим хүчний төвлөрсөн сүлжээнд холбох хөрөнгийн асуудлыг шийдвэрлэх, улсын төсвийн орлого, зарлага, татаасын асуудал.


	Сангийн яам
	Улсын Их Хурлын 2009 оны ээлжит бус чуулган

	2
	Төв банкны тухай хуульд нэмэлт оруулах тухай хуулийн төсөл
	Санхүүгийн тогтвортой байдлын зөвлөлийн эрх зүйн үндсийг бий болгох, хяналт шалгалтын эрх, үүргийг өргөжүүлэх.
	Монголбанк
	Улсын Их Хурлын 2009 оны хаврын ээлжит чуулган

	3
	Хөрөнгөөр баталгаажсан үнэт цаасны тухай хуулийн төсөл
	Ипотекийн хоёрдогч зах зээлийн эрх зүйн орчныг бүрдүүлж, банкнаас олгосон орон сууцны урт хугацааны зээлийн хөрөнгийг эргэлтэнд оруулж банкны мөнгөний урсгалыг сайжруулах.
	  Хууль зүй, дотоод хэргийн яам, Сангийн яам


	Улсын Их Хурлын 2009 оны  хаврын ээлжит чуулган

	4
	Үл хөдлөх  эд хөрөнгө барьцаалах  тухай хуулийн төсөл
	Үл хөдлөх эд хөрөнгө, түүнтэй холбоотой эрх, үүргийн гүйцэтгэлийг хангах баталгаа болгон барьцаалах, үл хөдлөх эд хөрөнгийн барьцааны гэрээ байгуулах, үүргийн гүйцэтгэлийг хангуулахтай холбогдсон харилцааг зохицуулах.
	 Хууль зүй, дотоод хэргийн яам, Сангийн яам


	Улсын Их Хурлын 2009 оны хаврын ээлжит чуулган

	5
	Хадгаламж, зээлийн хоршооны тухай хуулийн төсөл
	Хадгаламж, зээлийн хоршооны эрх зүйн үндсийг тодорхойлж, түүний үйл ажиллагаатай холбогдсон харилцааг зохицуулах.
	Сангийн яам, Санхүүгийн зохицуулах хороо
	Улсын Их Хурлын 2009 оны хаврын ээлжит чуулган

	6
	Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төсөл
	Банк бус санхүүгийн байгууллагын үйл ажиллагаа, түүнээс санхүүгийн зах зээлд нийлүүлэх бүтээгдэхүүн, үйлчилгээний зохицуулалт.
	Сангийн яам, Хууль зүй, дотоод хэргийн яам, Санхүүгийн зохицуулах хороо 
	Улсын Их Хурлын 2009 оны хаврын  ээлжит чуулган

	7
	Хөрөнгө оруулалтын сангийн тухай  хуулийн төсөл
	Улсын болон бүс нутгийн ач холбогдолтой томоохон төслийг санхүүжүүлэх чадвар бүхий хамтын хөрөнгө оруулалтын байгууллагын үйл ажиллагааны асуудал.
	Сангийн яам, Санхүүгийн зохицуулах хороо
	Улсын Их Хурлын 2009 оны хаврын  ээлжит чуулган

	8
	Төр, хувийн хэвшлийн түншлэлийн тухай хуулийн төсөл
	Төр, хувийн хэвшлийн хамтын ажиллагааны арга хэлбэр, зарчим, бизнест төрийн зүгээс учруулдаг дарамт шахалтыг багасгах, шаардлагагүй дүрэм, журмуудыг хүчингүй болгох, зөвшөөрлийн тогтолцооноос бүртгэлийн тогтолцоонд шилжих.
	Сангийн яам, Хууль зүй, дотоод хэргийн яам, Зам, тээвэр, барилга, хот байгуулалтын яам,

Эрдэс баялаг, эрчим хүчний  яам

	Улсын Их Хурлын 2009 оны хаврын ээлжит чуулган

	9
	Хөдөлмөрийн тухай хуульд нэмэлт, өөрчлөлт оруулах тухай хуулийн төсөл
	7 хоногийн ажлын цаг, илүү цагийн хөлсийг боловсронгуй болгох асуудал.
	Нийгмийн хамгаалал, хөдөлмөрийн яам, Сангийн яам
	Улсын Их Хурлын 2009 оны хаврын ээлжит чуулган

	10
	Банкны тухай хуульд нэмэлт, өөрчлөлт оруулах тухай хуулийн төсөл
	Банкны байгууллагын санхүүгийн үйлчилгээний хүрээг өргөтгөн, хяналт шалгалтыг нэгдмэл цогц байдлаар хэрэгжүүлэх боломжийг бүрдүүлэх.
	Монголбанк
	Улсын Их Хурлын 2009 оны хаврын  ээлжит чуулган

	11
	Хадгаламжийн даатгалын тухай хуулийн төсөл
	Хадгаламж эзэмшигчдийн эрх ашгийг хамгаалах, иргэдийн банкинд итгэх итгэлийг нэмэгдүүлж, санхүүгийн зах зээлийн тогтвортой байдлыг бэхжүүлэн, банкны байгууллагад тавигдах хяналтын тогтолцоог боловсронгуй болгох.
	Монголбанк
	Улсын Их Хурлын  2009 оны хаврын ээлжит чуулган

	12
	Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл
	Эдийн засгийн харьяат хоорондын болон харьяат бустай хийх гадаад валютын аливаа гүйлгээ, гадаад валютын дотоодын захын зохицуулалт, валютын зохицуулалтын талаархи төрийн эрх бүхий байгууллагуудын эрх, түүнийг хэрэгжүүлэхтэй холбоотой тайлан, мэдээлэл, хяналт тавихтай холбогдон үүсэх харилцааг зохицуулах. Гадаад валютын эрх зүйн орчныг өнөөгийн нөхцөлд нийцүүлж, валютын санхүүгийн шинэ хэрэгсэл хэрэглэх.

